КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмсӧ либӧ косялӧмсӧ либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятие нуӧдан пӧрадок, кадколастъяс да сьӧмӧн могмӧдан ӧшмӧсъяс йылысь положение вынсьӧдӧм йылысь
Россия Федерацияса оланін кодекслӧн 168 статьяса 2 юкӧнлӧн 1 пункт да “Коми Республика мутасын меститчысь уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь” Коми Республикаса Оланпаслӧн 3 статьяса 1 юкӧнлӧн 87 пункт серти Коми Республикаса Веськӧдлан котыр шуис:
1. Вынсьӧдны Уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмсӧ либӧ косялӧмсӧ либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятие нуӧдан пӧрадок, кадколастъяс да сьӧмӧн могмӧдан ӧшмӧсъяс йылысь положение 1 №-а содтӧд серти.
2. Вӧзйыны Коми Республикаын муниципальнӧй юкӧнъяслӧн меставывса асвеськӧдлан органъяслы, кӧні меститчӧны уна патераа керкаясыс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, 2018 воын тайӧ шуӧм вынсялан лунсянь ӧти тӧлысь чӧжӧн да водзӧ быд во сора тӧлысь 15 лунӧдз сетны Коми Республикаса олӧмӧ пӧртысь власьт органӧ, коді пӧртӧ олӧмӧ оланін да коммунальнӧй комплекс сфераын канму политика лӧсьӧдӧм да збыльмӧдӧм, нормативнӧй инӧда ладмӧдӧм серти удж, татшӧм керкаяслысь лыддьӧг, а сідзжӧ уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмсӧ либӧ косялӧмсӧ нуӧдӧм серти мероприятиеяслысь, либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятиелысь лыддьӧг 2 №-а содтӧдын индӧм форма серти.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ оланін да коммунальнӧй овмӧс юкӧнын Коми Республикаса олӧмӧ пӧртысь власьт органъяслысь уджсӧ.
4. Тайӧ шуӧмыс вынсялӧ сійӧс официальнӧя йӧзӧдӧмсянь 10 лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь




          Л. Максимова
Сыктывкар 
2018 вося кӧч тӧлысь 12 лун
398 №
ВЫНСЬӦДӦМА
Коми Республикаса Веськӧдлан котырлӧн
2018 во кӧч тӧлысь 12 лунся 398 №-а шуӧмӧн
(1 №-а содтӧд)
Уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмсӧ либӧ косялӧмсӧ либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятие нуӧдан пӧрадок, кадколастъяс да сьӧмӧн могмӧдан ӧшмӧсъяс йылысь
ПОЛОЖЕНИЕ
1. Тайӧ Положениеыс урчитӧ уна патераа керкаяс, кутшӧмъяс эз пырны 2015 – 2044 вояс вылӧ Коми Республикаын уна патераа керкаясын ӧтувъя эмбур капитальнӧя дзоньталан дінму уджтасӧ, мый вынсьӧдӧма “2015 - 2044 вояс вылӧ Коми Республикаын уна патераа керкаясын ӧтувъя эмбур капитальнӧя дзоньталан дінму уджтас вынсьӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 30 лунся 572 №-а шуӧмӧн (водзӧ – капитальнӧя дзоньталан дінму уджтас), либӧ кутшӧмъясӧс киритісны сэтысь медшӧр конструкция элементъяслӧн (вевт, стенъяс, керка подув) сизимдас прӧчентысь унджык вылӧ киссьӧм вӧсна, выльмӧдӧмсӧ либӧ косялӧмсӧ либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятие нуӧдан пӧрадок, кадколастъяс да сьӧмӧн могмӧдан ӧшмӧсъяс.
2. Коми Республикаса олӧмӧ пӧртысь власьт орган, коді пӧртӧ олӧмӧ оланін да коммунальнӧй комплекс сфераын канму политика лӧсьӧдӧм да збыльмӧдӧм, нормативнӧй инӧда ладмӧдӧм серти удж, (водзӧ – уполномочитӧм орган) 2018 вося вӧльгым тӧлысь 1 лунӧдз кадколастӧ Коми Республикаын муниципальнӧй юкӧнъяслӧн меставывса асвеськӧдлан органъясӧн сетӧм Коми Республикаын муниципальнӧй юкӧн мутасын меститчысь уна патераа керкаяслӧн лыддьӧгъяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, да уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмсӧ либӧ косялӧмсӧ нуӧдӧм серти мероприятиеяслӧн, либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятиелӧн лыддьӧгъяс подув вылын лӧсьӧдӧ уна патераа керкаяслысь, кутшӧмъяс эз пырны капитальнӧя дзоньталан дінму уджтасӧ либӧ кутшӧмъясӧс киритісны сэтысь медшӧр конструкция элементъяслӧн (вевт, стенъяс, керка подув) сизимдас прӧчентысь унджык вылӧ киссьӧм вӧсна, своднӧй лыддьӧг (водзӧ – своднӧй лыддьӧг). Быд во ӧнія вося кӧч тӧлысь 1 лунӧдз кадколастӧ уполномочитӧм орган кад серти лӧсьӧдӧ своднӧй лыддьӧгсӧ сэтчӧ вежсьӧмъяс пыртӧмӧн.
3. Своднӧй лыддьӧг подув вылын уполномочитӧм орган 2018 вося ӧшым тӧлысь 1 лунӧдз кадколастӧ лӧсьӧдӧ Коми Республика мутасын меститчысь уна патераа керкаяс серти, кутшӧмъяс эз пырны капитальнӧя дзоньталан дінму уджтасӧ либӧ кутшӧмъясӧс киритісны сэтысь медшӧр конструкция элементъяслӧн (вевт, стенъяс, керка подув) сизимдас прӧчентысь унджык вылӧ киссьӧм вӧсна, мероприятиеяслысь план, мый серти нуӧдӧны тайӧ керкаяс выльмӧдӧмсӧ либӧ косялӧмсӧ либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятие.
Тайӧ пунктса медводдза абзацӧн урчитӧм кадколастӧ уполномочитӧм органса юрнуӧдысь либӧ сійӧс вежысь морт вынсьӧдӧ мероприятиеяслысь плансӧ (водзӧ – уполномочитӧм органса юрнуӧдысь).
Кад серти лӧсьӧдӧм своднӧй лыддьӧг подув вылын мероприятиеяслысь плансӧ быд во, ӧшым тӧлысь 1 лунӧдз, стӧчмӧдӧны тайӧ абзацӧн урчитӧм кадколастӧ сэтчӧ вежсьӧмъяс пыртӧмӧн, кутшӧмъясӧс вынсьӧдӧ уполномочитӧм органса юрнуӧдысь.
4. Мероприятиеяс планӧ колӧ пыртны уна патераа керкаяслысь лыддьӧгсӧ, кутшӧмъяс эз пырны капитальнӧя дзоньталан дінму уджтасӧ либӧ кутшӧмъясӧс киритісны сэтысь медшӧр конструкция элементъяслӧн (вевт, стенъяс, керка подув) сизимдас прӧчентысь унджык вылӧ киссьӧм вӧсна, мероприятиелысь нимсӧ, сійӧс нуӧдан кадколастъяссӧ да сьӧмӧн могмӧдан ӧшмӧсъяссӧ.
Мероприятиеяслысь плансӧ да сэтчӧ пыртӧм вежсьӧмъяссӧ колӧ йӧзӧдны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын уполномочитӧм органса юрнуӧдысьӧн сійӧс вынсьӧдан лунсянь куим уджалан лун чӧжӧн.
5. Уна патераа керкаяссӧ, кутшӧмъяс эз пырны капитальнӧя дзоньталан дінму уджтасӧ либӧ кутшӧмъясӧс киритісны сэтысь медшӧр конструкция элементъяслӧн (вевт, стенъяс, керка подув) сизимдас прӧчентысь унджык вылӧ киссьӧм вӧсна, выльмӧдӧны либӧ косялӧны Россия Федерацияса оланін кодекслӧн корӧмъяс серти.
6. Уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмсӧ либӧ косялӧмсӧ либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятиесӧ колӧ нуӧдны мероприятиеяс план серти уна патераа керкасӧ мероприятиеяс планӧ пыртан лунсянь вит воысь оз сёрджык.
7. Уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмлӧн, косялӧмлӧн либӧ олан жыръяс киын кутысьяслысь да медалысьяслысь оланін инӧдъяс могмӧдысь мукӧд мероприятиелӧн сьӧмӧн могмӧдан ӧшмӧсъясӧн лоӧны уна патераа керкаын жыръяс киын кутысьяслӧн сьӧм, сы лыдын капитальнӧя дзоньталан фондлӧн сьӧм, да оланпастэчасӧн абу ӧлӧдӧм сьӧмӧн могмӧдан мукӧд ӧшмӧс.
Коми Республикаса Веськӧдлан котырлӧн
2018 во кӧч тӧлысь 12 лунся 398 №-а шуӧм дорӧ
2 №-а СОДТӦД
ФОРМА
(Коми Республикаын муниципальнӧй юкӧнлӧн ним)
муниципальнӧй юкӧн мутасын меститчысь уна патераа керкаяслӧн
ЛЫДДЬӦГ,
кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, а сідзжӧ уна патераа керкаяс, кӧні медшӧр конструкция элементъясыс (вевт, стенъяс, керка подув) киссисны сизимдас прӧчентысь унджык вылӧ, выльмӧдӧмсӧ либӧ косялӧмсӧ нуӧдӧм серти мероприятиеяслӧн, либӧ Россия Федерацияса оланпастэчасӧн урчитӧм да тайӧ керкаясын олан жыръяс киын кутысьяслысь да социальнӧя медалан сёрнитчӧмъяс серти олан жыръяс медалысьяслысь оланін инӧдъяс могмӧдысь мукӧд мероприятиелӧн лыддьӧг

